
NÓTA MAIDIR LE MÍR "I/A" 

ó: Ardrúnaíocht na Comhairle 

chuig: Coiste na mBuanionadaithe/An Chomhairle 

Ábhar: Dréacht-RIALACHÁN Ó PHARLAIMINT NA hEORPA AGUS 
ÓN gCOMHAIRLE lena leasaítear Rialachán (CE) Uimh. 805/2004 
a mhéid a bhaineann le húsáid an nós imeachta rialúcháin lena ngabhann 
grinnscrúdú chun é a oiriúnú d’Airteagal 290 den Chonradh ar Fheidhmiú 
an Aontais Eorpaigh (an chéad léamh)  

- Glacadh an tseasaimh ón gComhairle ar an gcéad léamh agus an ráitis 
ar chúiseanna na Comhairle 

  

1. An 14 Nollaig 2016, chuir an Coimisiún an togra1 uaidh, atá bunaithe 

ar Airteagal 81(2) CFAE, ar aghaidh chuig an gComhairle. 

2. Ghlac Parlaimint na hEorpa a seasamh ar an gcéad léamh an 17 Aibreán 20192. 

3. An 25 Bealtaine 2022, dhearbhaigh Coiste na mBuanionadaithe an comhaontú sealadach 

ar tháinig na comhreachtóirí air. 

4. An 2 Meitheamh 2022, dhearbhaigh Coiste Pharlaimint na hEorpa um Ghnóthaí Dlíthiúla 

(JURI) an comhaontú sealadach agus sheol cathaoirleach an Choiste litir ina dhiaidh sin chuig 

cathaoirleach Coreper á dhearbhú gur cheart do Pharlaimint na hEorpa, ar an dara léamh, an 

seasamh ón gComhairle ar an gcéad léamh a fhormheas (tar éis athbhreithniú 

dlítheangeolaíoch a dhéanamh) gan aon leasú a dhéanamh air. 

                                                 
1 5705/17 + ADD 1. 
2 8660/19. 

5. Iarrtar ar Choiste na mBuanionadaithe, dá réir sin, a mholadh don Chomhairle an seasamh ar 

an gcéad léamh uaithi mar a leagtar amach in 9279/22 agus an ráiteas ar chúiseanna a leagtar 

amach in 9279/22 ADD 1 a ghlacadh mar mhír ʻAʼ ag ceann de na cruinnithe a bheidh ann 

amach anseo. 

